
. رێولەه-نیددەحەڵ س  ۆیزانك، وهڵ ق شه  /ەردە رو ەپ یژ یلۆ ك، ی ردكو  یزمان  یشەب /ناوــــــکامران ابابکر خضر  خۆش

پوخته

ئەدەبی   دەقێكی  سەرەكی  هەر  لایەنی  دوو  تایبەتی  بە  شیعریی  و  بەگشتی  و 

بنیاتەكەیدا لە  ئەوانید  بەشداری  )بونیاتی  ەكەن  و  هونەری(ی  )بنیاتی  ش: 

بابەت(ین ، كە دەبنە كۆڵەگەی سەرەكی پێكهاتەی دەق، ئەمیش بەهۆی زمانەوە  

بەرجەستەدەبن، چونكە زمان كەرەسە و ئامرازی سەرەكیی پێكهاتەی بنیاتی دەقی 

لەم شیع بگرێت،  لەخۆ  دیكە  بنەماكانی  هەموو  هەیە  ئەوەی  توانای  كە  رییە، 

ونەری(ی لە هەموو دەقێكی شیعریدا بوونی هەیە و خۆی لە  بونیاتی ه   وەدیدگە

ئەمانەش  دەبینێتەوە،  ڕیتم(دا  و  هونەریی  وێنەی  و  زمان  و  و   )فۆرم  لایەنی 

شیعری دەقێكی  هەر  پەیكەری  و   پێكهاتە  دەچنەناو  وەك  بەجۆرێكن  دەق  و  ی 

لۆڤەكردن و ش  یەكەیەكی یەكگرتوو پیشاندەدەن، ئەم توێژینەوەیەش هەوڵێكە بۆ

پیشاندانی  و  كوردی(ی  شیعریی  مۆبایلە  لە  هونەریی  )بنیاتی  دەرخستنی 

شیعریی  لە  عێراق  ئازادی  پرۆسەی  دوای  كە  شیعرییە،  فۆرمە  ئەم  ئەدگارەكانی 

شیعر  فۆرمی  ئەوەی  هۆی  بووە  دەركەوت،  بە  كوردیدا  شیعری  زمانی  و  ی 

و ساكار رمەدا سادە  فۆ جۆرێكی دیكە خۆیان بنووێن، لەوانەش زمان و وێنە لەم  

لە   شیعرییەت  وایكردووە  ئەمەش  ڕۆژانە،  زمانی  لە  بوو  نزیك  زۆرجاریش  بوون 

ئەم   بنیاتی  لە  چونكە  دەربكەوێت،  لاواز  ڕەدەیەك  تا  شیعر(دا  )مۆبایلە  فۆرمی 

و   ناوەرۆك  ئەوەندەی  بایەخ فۆرمەدا  جێگای  ئیستاتیكا  و  چێژ  گرنگە،  مەبەست 

 نیین. 

 : . پێشەكی 0 

بەبڕوای زۆربەی پپسپۆڕ و توێژەرانی بواری ئەدەبیی، شیعر كۆنترین ژانرە، كە هەر زوو لەگەڵ دەركەوتنی مرۆڤ پەیدابووە، تاكو  

نگ و پێگەی خۆی لەدەستنەداوە و توانیوویەتی بەپێی بارودۆخەكان خۆی بگونجێنێت، لەلایەكی دیکەوە ەسئێستاش بەردەوامە و  

وەك دەزانرێت، كەرەسە و ئاڵڤی سەرەكیی بنەڕەتی و شیعر: )زمان(ە، كە هەموو لایەنەكان لە )بنیاتی هونەریی و بنیاتی بابەتیی(  

ئاما چەندانییەتی  و  چۆنییەتی  بۆیە  لەسەركردنە، ەدلەخۆدەگرێت،  هەڵوەستە  و  بایەخ  جێگەی  ژانرەدا  لەم  بنەڕەتە  ئەم  بوونی 

ئەدەبی   سەیری  ئەگەر  بۆیە  ڕوودەدەن،  ژیاردا  و  ژیان  لە  كە  هەیە،  گۆڕانکارییانەی  ئەو  و  كۆمەڵگە  لایەنی  بە  پەیوەندی  ئەمەش 

بە كە  دەردەكەوێت؛  بۆ  ئەوەمان  بكەین،  تایبەت  بە  كوردیی  شیعریی  و  بەگشتی  و  ۆ هكوردیی  ئابووریی  و  سیاسیی  گۆڕانكارییە  ی 

)بنیاتی   لایەنەكانی  گۆڕانەش  ئەم  هاتووە،  بەسەردا  گۆڕانى  قۆناغەكاندا  لە  شیعریی  شێوازی  تەكنەلۆژییەكانەوە  و  ڕۆشنبیریی 

لێرەدا    یەئەو .هونەریی و بنیاتی بابەتیی( گرتۆتەوە، بەمەش چەندین فۆرم و جۆریی شیعریی بەپێی پێویستی قۆناغەكە دەركەوتوون

لە   بەشێك  بە  بووە  تەكنەلۆژیا  كە  كۆمەڵگەیەی  ئەو  یەك(دا،  و  بیست  و  )سەدەی  لە  ئەمڕۆیە  كۆمەڵگەی  باسكردنی  مەبەستمانە، 

پڕوشكی   كوردیش  نەتەوەی  و  كوردیی  كۆمەڵگەی  ڕووەوە  لەم  بەڕێوەدەبات،  )تەكنەلۆژیا(  بە  كارەكانی  و  ئیش  زۆرینەی  و  ژیانی 

عێراقب  لە  تەكنەلۆژیای سەردەمییانەی ئازادی  )دوای  تایبەت  بەركەوتووە،  ئامێرانەدا  ئەم  ئەمەش 2003  -ەكارهێنانی  كاریگەریی   ،)

ڕاستەوخۆ  شیعر(  )مۆبایلە  فۆرمی  و  زاراوە  دەركەوتنی  بۆیە  شیعردا،  و  ئەدەب  لە  وەك  دیارە،  ژیاندا  بوارەكانی  تەواوی  لەسەر 

 .ن، كە لە كۆمەڵگەدا هەبووە و هەیهخەدۆ  ڕەنگدانەوەی ئەو گۆڕانكارییانەن و بەرجەستەكاری ئەو

 :ناونیشانی توێژینەوەكە1.0

 ئەم توێژینەوەیە بە ناونیشانی ]بنیاتی هونەریی لە )مۆبایلە شیعری(ی كوردییدا[یە.

 هۆی هەڵبژاردنی بابەتی توێژینەوەكە: 2.0

 ی كوردییدا.ئەدەبیر( لە عیهۆكاری هەڵبژاردنی ئەم بابەتە دەگەڕێتەوە بۆ دەرکەوتنی فۆرمی )مۆبایلە ش

 :بایەخی توێژینەوەكە 3.0

  گرنگی ئەم توێژینەوەیە لەوەدایە، ئاوڕدانەوەیەکە لە لە فۆرمی شیعری )مۆبایلە شعر(ی کوردیی، وەك دەركەوتەیەكی تەكنەلۆژیا.

 :ئامانجی توێژینەوەكە 4.0

و لایەنە هونەرییــانە ڕوونبكــاتەوە، كە بكات و ئە  ر(ی كوردییعیئەم توێژینەوەیە هەوڵدەدات باس لە دەركەوتنی فۆرمی )مۆبایلە ش

لە بنیاتنانی ئەم فۆرمە شیعرییەدا بەشدارییانكردووە، بۆ ئەمەش پشت بەو دەقە شیعرییانە دەبەســتێت؛ كە لە ژێــر ناســنامەی ئەم 

 .زاراوانە )مۆیلە شیعر، شیعری مۆبایل، .... ( دانراون

 :میتۆدی توێژینەوەكە 5.0

 .ۆدی ڕەخنەیی بنیاتگەری(ی وەرگرتووەسوودمان لە میتتوێژینەوەیەدا  لەم

 :پرسیاری توێژینەوەكە 6.0

 :ئەم توێژینەوە هەوڵدەدات، وەڵمی ئەم پرسیارانە بداتەوە

 مێژوویی دەركەوتنی فۆرمی مۆبایلە شیعر لەئەدەبى کوردیدا بۆ بۆ كەی دەگەڕێتەوە؟ئایا   −

 ورد بوونى هەیە؟؟ەلاى شاعیرانى کى نوێى ئەدەبى لکێئایا )مۆبایلە شیعر( وەک فۆرم −

 هۆكاریی دەركەوتنی ئەم فۆرمە شیعرییە بۆچی دەگەڕێتەوە؟  −

 :سنووری توێژینەوەكە 7.0

ناوەڕاست کرمانجیی  كوردی(ی  شیعریی  مۆبایلە  دەقی  لە  هونەیی  )لایەنی  بە  تایبەتە  توێژینەوەیە  ئەم  باشووری   -سنووری 

 كوردستان.

 :ی توێژینەوەكەەتپێكها 8.0

 ینەوەیە لە )پوختە و پێشەكی و دوو بەش و ئەنجامەکان و لیستی سەرچاوەكان( پێكهاتووە. توێژئەم 

 بنیاتی هونەریی )مۆبایلە شـــعر(یی كــوردیی: .1

 :زاراوە و چەمك و پێناسەی بنیاتی هونەریی  .1.1

اوتای بۆ دانراوە،  دا چەندین زاراوەیی هو لە زمانەكانی جیهان  ە وەك هەر زاروەیەكی تر، زاروەی )بنیات(یش ڕیشەیەكی كۆنی هەی

(ی لاتینی وەرگیراوە،  15:  2002)رافیندان،   ((Stuere) دێت، كە خۆی لە ڕیشەی زاروەی (Structure))وەك لە زمانی ئەوروپییدا بە

)بنیة( بەرانبەر ئەم زاراوەیە دانراوە، ك ))ا  ەلە فەرهەنگەكاتی زمانی عەرەبیشدا زاراوەی  :  1987لبناء(()فضل،  بە خۆی لە زاروەی 

( دێت، لە زمانی كوردیشدا چەندین زاروەی 235:  2007(ی وەرگیراوە، لە زمانی فارسیشدا بە زاروەی )ساخت/ ساز( )شوانی،  175

زاراوەیە خۆی لە   مە( بەگشتی لە هەموو زمانەكاندا ئ98:  1962هاوواتای بۆ دانراوە، لەوانە: )بناغە، بونیات، بنەڕەت( )موكریانی،  

)شیخ  لای )بیناسازی(  بە  21-19:  2011بزێنی،  ەنی  )بنیات(  زاروەیە  ئەم  بە شیكردنەوە و گوزاشتی  بەرانبەر  بۆیە  (دا دۆزیەوەتەوە، 

 .واتای دانانی بناغە و ڕێگا و ڕێكارەكانی بنیاتنان، یان ئەو شێواز و ڕێگەیە دێت، كە خانوو/ تەلارێكی لەسەر دروستدەكرێت

ردووە زاراوەكە تەنیا لە بوارەكەی خۆیدا بە چەقبەستوویی نەمێنێتەوە، بەڵكو راوەیە )بنیات(، وایك گرنگی و بزۆزی ئەم زا  یبەهۆ 

خۆی خزاندۆتە زۆربەی بوارەكانی ژیانی مرۆڤایەتی، بەتایبەتیش بوارە زانستیی و ئەدەبییەكان، بۆیە كاتێك ئەم زاروەیە دەپەڕێتەوە 

ئەدەب، هە و  ) یرناو هونەر  زاراوەكانی:  لە   )بونەك  )بنیاد(،  بەكارهێنانی بینا(،  بەڵم  دەبینرێن،  ئەم چەمكە  بۆ  بنیات(   ( و  یاد(  

ئەدەب(  )هونەری/  لەگەڵ  )بنیات(  زاراوەیە  ئەم  كاتێك  بۆیە  دروستن،  و  دەگەیەنن  واتا  یەك  هەر  ئەدەبییدا  كاری  لە  هەموویان 

)بنیاتی هونەریی(ۆ جیەكتردەگرن و واتاییەكی نوێ دروستدەكەن، بەم   )ڕەگی  )بنیات+ی )+ هونەر+ی  رە:  لە:  بنەڕەتدا  لە  (ی: كە 

كە  دێت،  بنەڕەتانە  و  پایە  ئەو  واتای  بە  پێكهاتووە،  ناو(  دیاخەری  ی/  ناو+  هونەر/  لێكدەر+  ئامرازی  ی/  بنیات+  كاری/بنیاتنان= 

رێتەوە، ەو ڕیگە و شێوازە دەگ، )بنیاتی هونەریی( ئەكلایەنی هونەریی هەر دەقێكی ئەدەبیی لەسەر دروستدەكرێت، بە واتایەكی دی

كە بەشداری لە لایەنی چۆنییەنی چنینی دەقدا دەكات، هەربۆیە سروشتی بنیاتی هونەری كارە ئەدەبییەكان، تاڕادەیەك لە سروشتی 

مەبەس هەردووكیان  كە  ڕووەوە،  لەو  بەتایبەتی  دەچێت،  ئامێر  یان  خانوو  دیكە،  بابەتێكی  هەر  ڕێکخستنی یتبنیاتی  و  لێكدان    ان 

 (. 10: 2001هێنانی چەند بەهایەكی هونەری  تایبەت بە هەریەكەیانە.)سابیر، كەرەستەكان و بەدەست

بنیاتی هونەریی پەیوەندی تێكچڕژاوی ناوەوەی دەقی ئەدەبی دیاری دەكات و )وەك یەكەیەكی یەكگرتوو مامەڵەی لەگەڵدا دەكات،   

ڕەگەزە   دۆزینەوەی  هەوڵی  ناوەوەی  ێپدواتر  )ابراهیم،  كهێنەرەكانی  كاری 15:  1988دەدات(  هونەری  بنیاتی  لەبەرئەوەی   ،)

دەرخستنی ئەو پەیوەندییەیە، كە لە یەكگرتنی یەكەكانەوە سەرچاوە دەگرێت، بۆ دروستكردنی دانەیەكی یەكگرتوو، بۆیە دەوترێت: 

ە، كە بەپێی یاسای  و دروستكردنی مێشكدای( لە چالاكی  6:  2015  ،ی)بنیات شتێك نییە ببینرێت، بەڵكو تەنیا پێشینەیەكی ڕووتە( )عەل

بە واتایەكی دیكە؛ هەر  ئەدەبی هەیە،  بە پاشخانێكی ڕۆشنبیری گشتی و  پێویستی  یاسایەنەش  ناوەوە ڕێكخراون، دۆزینەوەی ئەو 

لە فۆرم كە خۆی  بەچاوبینراو،  و  دیار  ئەدەبیی دوو لایەنی هەیە، لایەنێكی  دەبینێ  -رڕووخسا  -دەقێكی  دەقدا  بە  جەستەی  تەوە، 

اتی هونەری( دەق ناسێنراوە، لایەنێكی دیكەی شاراوە؛ كە پەیوەستە بە پەیام و ئایدیا و ناوەرۆكی دەق، كە پێویستی بە لایەنی )بنی

ناودەبرێت بابەتی(  )بنیاتی  لایەنی  بە  ئەویش  پێدەكرێت،  هەستی  و  دەبینرێت  ئاوەز  چاوی  بە  و  هەیە  ورد  واتە:    ،خوێندنەوەی 

 (.9: 2021ئەوەیە چۆن دەیڵێیت و بەكام شێواز دەیڵێیت()عومەر، ە چی دەڵێیت، فۆرمیش )ناوەرۆك ئەوەی

 :بنیاتی شیعر  .1.2

چەند  لە  شیعریش  دەقێكی  هەر  مەرجە،  شیعردا  پێكهاتەی  لە  بوونیان  و  چەسپاون  شیعر  ڕەگەزەكانی  كۆنەوە  لە  هەرچەندە 

زۆرجار   پێكدێت،  سەرەكی  بەیەكەو ەئڕەگەزێكی  بەجۆرێك  لمانە  ئەستەمە  لە ەگرێدراون،  دابڕانییان  بە  چونكە  ێكجودابكرێنەوە، 

)ئاشنا،  ناوەرۆك(  )فۆرم و  لە  یەكگرتووە  یەكەیەكی  لەلایەكی دیكەوە دەقی شیعریی  یەكتری دەقەكە بەهاكەی لەدەست دەدات، 

ەپێی ئەزموونی  ك نین و بەردەوامیش بقۆناغێكی تر وەكو یە ۆب(، بەڵم چۆنییەتی و چەندێتی ئەو پێكهاتانە لە قۆناغێكەوە 21: 2007

شاعیر و چێژی وەرگر و پێویستی كۆمەڵگە دەگۆڕێن، چونكە دواجار شاعیر )بەر لەوەی شاعیربێت؛ مرۆڤە، بەڵم لەسەروی مرۆڤی  

او(ە، بەڵم گەرچی شاعیر )كارلێكر ەئ(، لێرەدا  256:  2023ئاساییەوەیە و زۆر هەستیارە بە بابەت و بارودۆخەكانەوە( )كەریم، ساڵح،  

هەوڵدەدات لە ڕێگەی دەقەكانییەوە ببێتەوە )كارتێكەر( و نمایشكاری ئەو قۆناغ و ئەزموون و بارودۆخەی هەیە، ئەمەش  دووبارە  

 .زەروورەتێكی شیعریین و لە هەموو قۆناغ و سەردەمێكدا هەن

ی تێدا دادەڕێژێت، كە شاعیر هزر و خەیاڵ اغە و چوارچێوەیەیە،  نبفۆرمی شیعریی مەرجێكی سەرەكی دەقی شیعرییە، ئەویش ئەو  

لە نوێبوونەوەدان،  ئایدیاش فۆرمە شیعرییەكان گۆڕاون و بەردەوامیش  بارودۆخ و  بەدرێژایی قۆناغەكانی گەشەسەندن و گۆڕانی 

و فۆرم  ژێر  لە  جۆراوجۆر  شیعریی  شێوازیی  شیعرییەكان،  فۆرمە  گۆڕانی  بەپێی  زۆرجار  دەركەوتوو   تەنانەت  جیاجیا  ن، ناوی 

 .ئەو كاریگەرییە گەیشتۆتە ئاستێك؛ بۆتە هۆكاری نوێبوونەوە و سەرهەڵدانی قۆناغێكی شیعرییبەجۆرێك هەندێكجار 

هونەریی  بنیاتی  بەجۆرێك  دەقن،  پێكهێنەری  كەرەستەی  سەرەكیترین  دوو  ناوەرۆكدا  پاڵ  لە  هونەریی  بنیاتی  و  فۆرم  كەواتە 

یستاتیكای شیعریی هەیە، هەر ئەو گرنگییەشە وایكردووە، سەر ڕەوتی شیعریی و ئە و كاریگەری زۆری لەگنپایەیەكی بەهێز و گر 

بوروژێنێت...(  خەڵك  سۆزی  و  هەست  دەتوانێت  هەیەتی،  هونەرییەی  بنیاتە  ئەو  و  زمان  بەهۆی  )شیعر  بڵێت:  )ئەفلاتوون( 

بێت، بەڵم٨:  ٢٠١٠)الماضی،   بەهێزیش  ناوەرۆك چەند  ئەگەر  بنیا  (،  بەرز و  زمانی  تێگەر  باڵی  بەكارنەهاتبێت، تێكی هونەریی  دا 

دەربارەی گرنگی بنیاتی هونەری دەق دەڵێن: )فۆرم و زمان    -ئەوە دەبێتە ئاخاوتنێكی ئاسایی، شێوەگەران )فۆرمالیستە ڕووسەكان(

لە   گوزارشتكردن  بۆ  ڕێگەن  )ئەسوەد،    -بیری-باشترین  نووسە216:  2011نووسەر(  واتە  بەكارهێنانی  ر(،  ڕێگای  نێو    لە  لە  زمانەوە 

كانت  چوار  )ئیمانویل  ئەڵمانی  فەیلەسوفی  دادەڕێژێت.  هزری(ی  و  )خەیاڵ  ناوەرۆك  هونەریی  بنیاتێكی  و  لە 1804  -1724چێوە   )

رییەكەی ەنبنیاتە هو   -بارەی گرنگی بنیاتی هونەریی شیعر باوەڕی وایە؛ پێویست ناكات بایەخ بە هیچ شتێك بدەین تەنیا فۆرمەكەی

)ك37:  2022  نەبێت..)خدر، بەمەش  ناوداری (،  ڕەخنەگری  دەبینێتەوە،  دەقدا  دەرەوەی  دیوی  لە  دەق  ئیستاتیكی  و  جوانی  انت( 

:  2022( هەر نزیك لە ڕایەكەی )كانت( دەڵێت: )شیعر شتێك نییە، جگە لە فۆرم()مەحموود،  1995  -1903ئەمەریكیش )ڕێنیە ویلك  

د5 فۆرم،  گرنگی  لەبەر  هەمها(،  لە  ئەدەب  بارودۆخێێنەرانی  و  لە چوارچێوەی/فۆرمی  وو سەردەم  گۆڕانكاریی  كدا هەوڵدەدەن 

و  داڕشتن  مەبەست  كە  شیعرییە،  دەقی  گۆڕانكاریی  و  نوێبوونەوە  و  جوانی  سەرچاوەی  هونەریی  بنیاتی  بەمەش  بكەن،  دەقدا 

 و دەگۆڕێت. ەكانی هەر كۆمەڵگەیەكڕۆشنبیریی و دەركەوت ینچۆنییەتی دەربڕینی پەیامە/ ناوەرۆكە، ئەمەش بە پێی قۆناغەكانی ژیا 

 :چەمك و پێناسەی مۆبایلە شیعر  .1.3

ئەدەبییەكان  ژانرە  و  ئەدەب  بۆ  جۆراوجۆر  پێناسەی  دروستبوونییان،  بنەماكانی  پێیگیریی  و  ئەدەب  تیۆرەكانی  بەپێی  هەرچەندە 

هەندێكیتر بە یی هزری شاعیر دادەنێن،  نووسین و وێنەیەكی خەیاڵ  كراون، لەوانەش؛ شیعر، وەكو هەندێك شیعر بە دەربڕیین و

خاڵیكردنەوەی ئەو هەست و سۆزە لێكدەدەنەوە، كە لەناخی شاعیردا پەنگی خواردۆتەوە، هەندێكیتریش بە هەڵتن لە واقعی ژیان 

تاك  ئاوێنەی  و  ڕەنگدانەوە  بە  هەندێكتر  كەچی  دادەنێن،  ئەندێشەی  و  خەون  بەر  پەنابردنە  دادەنێن  و  كۆمەڵگەی  ئەم  .و 

ئەمانە دەگرێتەخۆ، تێڕو  زیاتر، شیعر هەموو  لەوانەش  بەڵم  لە گۆشەیەكەوە دروستی خۆیان دەسەلمێنن،  انینانەش هەریەكەیان 

تەنانەت ئەستەمە شیعر لە پێناسەیەكدا كورتبكرێتەوە، چونكە بەقەد ژمارەی كەسەكان دەشێت تێڕوانیین بۆ شیعر هەبێت، بەڵم  

بنەماكانی خۆی لەدەست  هەیە دەبێت هەر دەقێكی شی  ئەوەی بنیاتی هونەریی شیعر: زمان و  عر  لە  ئەوانیش خۆیان  نەدات، كە 

بەپێی گۆڕانكاریی ژیان و سەردەم و   بابەتە شیعرییەكان،  بەلووتكەبوونی  لە لایەكی دیكە، فۆرمی شیعریی و  وێنە و.. دەبیننەوە، 

ئابوو  و  سیاسی  و  كۆمەڵیەتی  بەسەرد  یر بارودۆخی  گۆڕانیان  د..هتد،  بەردەوامیش  و  هاتووە  ئەدەب/شیعر ا  چونكە  ەگۆڕێن، 

ئابووریەوە هەیە، بەمەش ئەدەب كارلێكەر و كارلێكراوە، بەواتایەكی دی؛ ئەدەب/شیعر كار لە ژیان  -سەرخان پەیوەندی بە ژێرخان  

دە ئەدەب  لە  كار  بوارەكانییەوە  بە  ژیانیش  و  دەكات  جیاوازەكان(  )مەلازادە،  ەك)بوارە  لەم (٤٩:  ٢٠٢٠ن.  دەشزانرێت  وەك   ،

دەمەی ئێستادا تەكنەلۆژیا پێشكەوتنی بەرفراوانی بەخۆیەوە بینیوە و كاریگەری لە هونەر و ئەدەب بەگشتی و شیعر بەتایبەت  سەر 

 دەم هاتۆتە ئاراوە. ر ەكردووە، ئەوەتا )مۆبایلە شیعر( لە ئەنجامی ئەو كایگەرییە ژێرخان ئابوورییە دەركەوتەی تەكنەلۆژیای س

)   ایلە)مۆب عێراق  ئازاكردنی  لەدوای  كە  شیعرە،  تازەیەی  فۆرمە  ئەو  كوردستان  2003شیعر(،  دەرگای  كرانەوەی  لەگەڵ  وردتر  و   )

تەكنەلۆژیا   دەركەوتنی  لێكەوتەی  شیعر  مۆبایلە  واتە  دەركەوت،  كوردیی  ئەدەبی  لە  تەكنەلۆژیادا  بە    -بەسەر  ئەویش  )مۆبایل(ە، 

دەبەوە بوو، كەواتە لەگەڵ دەركەوتن و بڵوبوونەوەی مۆبایل، مۆبایلە  انی ژیان و زیندوویەتی ئەی ئەم ئامێرە بەسەر كایەك یركاریگە

 شیعریش لە شیعری هاوچەرخی كوردیدا سەریهەڵداوە. 

 چەمكی )مۆبایلە شیعر( لەڕووی زمانەوە: . 1.4

دەركەو  بە  پەیوەندی  ڕاستەوخۆ  زاراوەیە  ئەم  )مۆبا  نتدەركەوتنی  ئامێری  بەكارهێنانی  هەو  خزمەتگوزاییانە  ئەو  و  كە یل(  یە، 

یا كۆمەڵە كەسێكی تر، زۆرجاریش   ناردنی پەیام و زانیارییە لە كەسێكەوە بۆ كەسێك  پێشكەش بە بەكارهێنەرانی دەكات، ئەویش 

ون و  یەكێك لە تیۆرەكانی دروستبو   ار پەیامەكان تەواو هەستیین، بەمەش پەیوەندی لەگەڵ شیعردا دروستدەكات، چونكە وەکوو گوت

پەیوەستە بە لایەنی هەست دەربڕین، بەمەش شیعر تێكەڵەیە لە هەست و سۆز و خەیاڵ و ئەندێشەی   پێناسەكردنی ئەدەب/شیعر

تەی  ێو داهێنەرانە و وێنەی هونەری بەرز، كە لە ڕێگەی زمانەوە خۆیان بەرجەستە دەكەن، بۆیە لێرەدا زاراوەی )مۆبایلە شیعر( ، ئا

زاراو  بەمەش  وشەیەكتربوونە،  دوو  هەر  یەكگرتنی  لە  دی؛    -ی  ەكە  واتایەكی  بە  پێكدێت،  و  شیعر(   + ە/ناوبەند   + )مۆبایل  ناوی 

ناوێكی   یەكگرتنیان  بە  بەڵم  تایبەتن،  كردەیەكی  و  پەیام  هەڵگری  یەكێكیان  هەر  )شیعر(،  و  )مۆبایل(  وشەكە:  هەردوو 

مانێكی تاڕادەیەك جیاوازتر لە  یامێكی كورت و چێژبەخش، بە ز بەمەش بۆتە هەڵگری سیمای پە  ،ەلێكدراو:)مۆبایلە شیعر( دروستبوو 

 .زمانی ئاسایی

لەوانە: بەكاردەهێنرێت،  ئەم جۆر و فۆرمە شیعرە  بۆ  بەرانبەر  زمانی كوردییدا  لە  تر  زاراوەی  دیكە؛ چەندین  )مەسیجە  لەلایەكی 

...، بەشێكی تریش  شیعر، نامە شیعر و تێلە شیعری، شیعر بۆ مۆبایل، پڕشەنگە  ر عی شیSMSمۆبایل، شیعرە مۆبایل، نووكە شیعر،  

پشكۆ  شیعر،  خونچە  شیعر،  كۆپلە  شیعر،  كورتە  شیعر،  ))پۆستەرە  زاراوەكانی  بوارە  ئەم  نووسەرانی  و  شاعیران  و  توێژەران  لە 

)محەمەد،   شیعر((  كەڤاڵە  شیعر،  بروسكە  ئەم72:  2007شیعر،  كە  بەكاردەهێنن،  ئەدگا   شە(  لە  گوزارشتن  ری هەموویان 

 .رییە)كورتبڕی(ی ئەم فۆرمە شیع

لە    کەواتە دەركەوتنی ئەدگارەكانی ئەم فۆرمە دەمانباتەوە بۆ سەرەتایەكی كۆنتر لەوەی ئێستاكە هەیە، چونكە وەك گوترا، یەكێك

گەیەنێت، ڕستەیەكی شیعریی پەیامەكەی دە  ئەدگارەكانی ئەم فۆرمە )كورتبڕی( یە، كە شاعیر بە بەكارهێنانی ڕستەیەك، یان چەند

لە ئەدەبی كوردییدا هاوشێوەی ئەم فۆرمەیە لە سەرەتاكانی دەركەوتنی شیعری كوردییدا بوونی هەبووە،    ئەم كورتی و چڕییەش،

ب. )خەزنەدار،  هەمەدانی((ی  تاهیری  بابە  بەیتییەكانی  دوو  ))لە  لێكدانەوەیەش  159:  2010،  1وەك  بەم  بەدیدەكرێت،  ت، ێب( 

تووە، بەڵم بە ناوی جیاواز و بە شێوەی جیاواز، ئەوەی جیاوازییان  و ئەوسەری ئەدەبی كوردیی گر   شیعرییەتی كورتبڕی ئەمسەر

دەكاتەوە ئەوەیە، كە دەقی كۆن چڕ و قوڵە و ئاراستە و ڕووی دەمی لە كۆمەڵگا/گشت بوو، بابەتەكانیش هەڵگری پەیام و خەم و  

ئە كەچی  بوون،  جڤاك  وەمهەمی  سادەیە  شیعر(  )مۆبایلە  بارگ  یان  و  دەكرێت  تاك  و  ئاراستەی  خەم  دەروونیی  پەیامی  بە  اویین 

بایەتیان  بنیاتی  بۆیە  كەسییە/ شخصی،  تەواو  كە  دەگەڕێتەوە،  )مۆبایل(  ئامێرەكە  تایبەتمەندیی  بۆ خودی  ئەمەش  كە  تاك،  سۆزی 

 .جیاوازە

 فۆرمی )مۆبایلە شیعر(:  1.5

ب گشتی  نار ەبەشێوەیەكی  )فۆرم(،  بە  ئەدەبییەكان  شیعریهەمە  دروستدەكەن،  خۆیان  ئەدەبی  سنامەی  دەقی  كۆنترین  وەك  ش 

چەندین فۆرمی تایبەت بەخۆی هەیە، كە بەپێی گۆڕانكارییەكانی ژیان و بارودۆخە ڕۆشنبیرییەكان و تیۆرە ڕەخنەییەكان و ئەزموونی  

  یەكی دیكە؛ هۆكاری گۆڕانی فۆرمە جیا خۆی بەرجەستە بكات، بە واتاایتاكەكەسی شاعیران، وایكردووە شیعر لە چەندین فۆرمی ج

مرۆڤ و شیعر  پەیوەندی  كە  كاتەوەی،  )لەو  دەگۆڕێن، چونكە  داهێنانی شاعیران  یاخود  بەهۆی خواستی سەردەم،  شیعرییەكان 

تنێكی بەردەوامدان و وەستانیان و ەپەیدابووە، هەتا ئێستا شیعر شێوە و قاڵبی شیعریی و كەرەسە جۆربەجۆرەكانی لە گۆڕان و پێشك

 .ەش فۆرم بەرجەستەكاری نمایشی وشەیە لە جوگرافیای دەقی شیعرییدا(، بەم7: 2005بۆ نییە( )خەلیل، 

فۆرمی )مۆبایلە شیعر(، هەڵگری ناوەكەی خۆیەتی، بریتییە لەو دەقانەی، كە لە ڕووی فۆرمەوە بۆ )مۆبایل( دەگونجێن، چونكە لە  

سانكردووە، لە لایەكی دی: بزۆزی و خێرایی  گوندێكی بچووك و تەواوی ژیانی ئابچووكە )مۆبایل( جیهانیی كردۆتە    لایەك ئەو ئامێرە 

بە ڕەوتی ژیانداوە، بەجۆرێك بەدەستهێنانی زۆرینەی شتەكان چەند خولەكێكی كەمی پێویستە، هەر ئەمەش وایكردووە كورتبڕی لە  

دەربڕینی گۆكرا   یوەندیكردن و دەستگرتن بە وشە وڕییەش ڕاستەوخۆ پەڕیوەتە سەر پەبتكار و زەحمەتییەكاندا بكات، بۆیە ئەم كور 

و نووسراوەكانیش، ئەمەش لەلایەك وزە و كات دەگێڕێتەوە، لە لایەكی دی دەست بەو تێچووە ماددییەش دەگرێت، كە لە هێڵەكانی  

 .ئەم پەیوەندییە ئامێرییەدا بەفیڕۆدەچن

( ە، كە ناردنی بۆ هەر نامەیەكیش تێچووی ماددی Mobbile messages  /ەی مۆبایل/ رسائل الجوالما)ن ئەوەی لێرەدا مەبەستمانە

هەر بەگشتی  ) messages  -)نامە دەوێت،  نزیكە  لە  زمانەكە 68  -62(یش  پێكهاتەی  بەپێی  وشەیەك(،  )چەند  یان  پیت،   )

وەیە تێچووەكان كەی دەبێتە دوو ئەوەندە، بەم شێەو لەخۆدەگرێت، هەر كاتێك لەو ژمارە پیت و وشەیە زیاتربوو، ڕاستەوخۆ تێچ

ە پیتە دیاریكراوە بەردەوام دەبێت، بۆیە بەكارهێنەران هەمیشە لە هەوڵی ئەوەدان، كە كەمترین تێچوو بۆ ناردن و بە قەدەر ئەو بڕ 

 .گەیاندنی پەیامەكانییان بەكاربێنن

ل  بەشێكن  ئامێزەكانیش  سۆز  و  بیریی  پەیامە  ڕوانگەیەوە  ئەدەب/  ەلەم  زۆرجار  بەمەش  تاك،  پەیامانە    ژیانی  ئەو  هەڵگری  شیعر 

تاكە و دەبێ )بۆنێردراو( دەینێرێت، كەواتە شیعر ئەو چالاكیی و كارە بزۆزەیە، كە گوزارشتكاری دەروون و بیری  )نێرەر( بۆ  ت، كە 

بۆیە ژیار،  و  ژیان  كایەكانی  تەواوی  ناو  خزاندۆتە  خۆی  بەمەش  كۆمەڵگایە،  )بنەڕەتەكانی  ڕەنگدانەوەی  نی  هۆكارەكا  -ڕاستەوخۆ 

)مۆبایل( دروستنەبوو، )مۆبایلەشیعر(یش بوونی   ۆبایلە شعر( ڕەنگدەداتەوە.دروستبوونی مۆبایل( لە سەر )م تا  بەواتایەكی دیكە، 

 .نەبوو

 :بنیاتی هونەری مۆبایلە شیعریی كوردیدا  .2

و و  فۆرم  لایەنی  لە  خۆی  شیعریی،  دەقێكی  هەر  هونەریی  ڕیتمدا    بنیاتی  و  هونەریی  وێنەی  و  ئەمانەش  زمان  دەبینێتەوە، 

ەچنەناو پێكهاتە و پەیكەری هەر دەقێكی شیعریی و دەق بنیاتێكی یەكگرتوودا دەخەنەڕوو ، بۆیە لێرەدا چەند لایەنێكی بەجۆرێكن د

 :ئەم فۆرمە شیعرییە )مۆبایلە شیعر( دەدوێین

 :فۆرمەكانی مۆبایلە شیعری كوردیی .1 .2

لەناو لەوانە: چەندێتی و چۆنییەتی پێشیعریی بەهۆیی چەند بنەمایەك    ی نفۆرمەكا دابەشبوونە جوگرافییەی  كهاتەی زمانیی و ئەو 

پێكهاتەی دەقەكە و لەسەر ڕووی پەڕە و كورتی و درێژی دەقی شیعری و.... خۆیان لە یەكتری جودا دەكەنەوە، بە واتایەكی دیكە:  

ەكە، كەواتە تۆپۆگرافیای ش گوزارشتە لە تۆپۆگرافیای دەقهەیە، كە بەچاو دەبینرێت، بەمە  یهەر دەقێك پانتاییەكی تایبەت بەخۆ 

دەق )ڕەگەز و بنەمایەكی و بنچینەیەكی هونەرییە، ... لە هەر دەقێكی ئەدەبیدا بەرجەستە ببێت، لەڕێگەی دەرخستن و پیشاندانی 

ئاس  و  پەخشدەبێت  و سەرنجڕاكێشان  و جوانی  چێژ  بنەمایەوە  د  یتئەم  بەرز  دەقیش  بەهای  و  بەكر،  هونەریی  )حەمە،  ەبێتەوە( 

2021 :223). 

فۆرمی مۆبایلە شیعر خۆی لە پێكهاتەیەكی كورتبڕی و زمانە سادەكەییدا دەبینێتەوە، هەر لەم فۆرمەشدا بەكارهێنەرانی ئەم ئامێرە  

یعر(ە، رجی سەپێنراوی خودی )مۆبایلە شەمچەندین فۆرمی تر بەكاردەهێنن، بەڵم بەگشتی فۆرمەكان كورت و چڕن، كە ئەویش  

( وشە بەسەریەكەوەیە دێن، تا  4  -3ەی دیاریكراوە، بەڵم چەسپاو نییە، واتە وشە بەكارهاتووەكان هەر لە ) كە ژمارەی وشە زمانییەك

كو  فۆرمێكی  بەچەند  ئاماژە  لێرەدا  بۆیە  لانادات،  كورتبڕییەكەی  لە  كاتیشدا  لە هەمان  بدات،  تەواو  )مۆبایلە شیعر(  ت ر مەبەستی  ی 

 :نەدەكەین، لەوا

 چواریین:  /1 .1 .2

هەروەك پێشتر ئاماژەماندا، كە دوو بەیتیەکانی )بابە تاهیر هەمەدانی(ی گەواهیدەری ئەو كورتی و چڕیی وشە و دەستەواژانەن، لە 

 ، )ئەمەش ئەزمونێكی دوورودرێژی ەو بەكارهێناندا شێوەیەكی كارزانی هونەرییانە پیشاندەدات و زۆر شتی نهێنی و پەنهانی دەربڕیو 

(،  134:  2005( )یەعقووبی،  د وشە پوخت و چڕە گەیشتووە، كە لە مەودایەكی كورتدا دەریدەبڕێنووسەرە، لە ئەنجامدا بەم چەن 

لە ئێستا هەیە، بەمەش زۆرجار ئەم فۆرمە نوێیە دەبێتە لاساییكەرەوەی ه ان مەكەواتە فۆرمەكانی )مۆبایلە شیعر( ڕەگێكی كۆنتر 

زۆرێ تەنانەت  كۆنەكە،  بەكاردەفۆرمە  شێوازەكەشی  و  وشە  لە  لە شێوەی چوارینەدا ك  فۆرمە  ئەم  بەمەش هەندێكجار  هێنێتەوە، 

 :خۆی پیشان دەدات، وەك

 A           پشكۆیە ئەمشەو            كوانوی دڵم بێ

 A                  نامەی تۆیە ئەمشەو مۆبایلەكەم بێ

 B                    تۆ       هەولێرم بێ ەر دەڵێی شاری پی

 ).19: 2006، 2باشبڵخی، ب. (         A                لەشكری خەمیش هۆلاكۆیە ئەمشەو

ئەم دەقە، دەبینیین بەشێوەیەكی تەواوەتی پەیڕەوی لە چوارینە كردووە، چونكە بەگشتی  سەروا لە چوارییندا بەم شێوەیە: )یەك 

ەم دەقەش لە ڕووی )سەروا(وە، بەم جۆرەیە:  (، ئ٤٧:  1999كی ئازاد( )گەردی،  دێری سەروادارو دێرێ  سەروا، سێ  سەروا، جووت

دێری سەروادار و دێرێكی ئازاد، بەڵم زۆر جاریش )مۆبایلە شیعر( لەم پێڕەوەی سەرەوە لادەدات، واتە هەموو نیوە دێڕەكان    )سێ

ەكو شێوەی چواریینە  وە، كەچی ژمارەی ڕیزەكانی هەرو ازە و وەكو چوارینە دابەش نەبو و ایەك سەروایان دەبێت، یا سەرواكانیان جی

 :خۆیان پیشاندەدەن. وەك

 

 A                    خاڵیم لەتۆ                                         

 B             پڕم لە چركەكانی تەنیایی                

 A                                             چۆڵم لە تۆ              

 (.97:  2009)مەهدی،      A              مەگەر شیعر بمگرێتە خۆ        

چەند  شیعر(  )مۆبایلە  كەچی  تەواودان،  چورینەی  شێوەی  لە  ا(،  ا  ب  )ا  شێوەی  بە  دەقە  ئەم  سەرواكانی  دەكەوێت  دەر  وەك 

 دەردەكەوێت: اشێوەیەكی دیكەشی بە شێوەی چواریند

 A                   دەبات       گوڵ بەغیلیت پێ

 A                        دەكات مانگ شەرمت لێ

 B                             منیش چیم لایە بۆت

 . )41: 2008جەزا،             B      (        تەنیا نوكەو مەسیجم بۆت

دێڕەكا پیشاندراوە،  وەك  نموو   نلێرەدا  لە  هەروەها  سەراون،  سەجووت  تری  شێوەیەكی  تردا،  شیعرییەدا  نەیەكی  فۆرمە  لەم  روا 

 :دەردەكەوێت، وەك

 A         كە درەختی شیعرم بەری گرت              

 B         ی نالی و هەردی              دەبمە هاوڕێ

 C             لەگەڵ هەستی فەنای مەحویش       

 (. 53: 2009)مەهدی،   B          و تۆز و گەردی               قشدەبمە عە

كەواتە ئەمان هەموویان لە شێوەی چواریینەدان، بەڵم بەگشتی لە كێش و سەروادا لە چوارینە لایانداوە، ئەمەش بەهۆی ئەوەی؛  

كە بۆ  لە لایەك  ئەمەش  بەرزی هەیە،  كارهێنانی كێش و سەروای چواریین هونەرێكی  بە  مۆبایلە شیع  مكە  و  توانایی شاعیرانی  ر 

 عریی دەگەرَێتەوە. گۆڕانكارییەكانی فۆرمی شی

 پێنجین:  /2 .1 .2

هەندێكجار لە نامە شیعرییەكانی )مۆبایلە شیعر(دا لە فۆرمدا لە شێوەی )پێنج نیوەدێڕ( یا بڵێین: )دوو دێڕ و نیو( بەرچاو دەكەون،  

لا پێنجین  بنەماكانی  لە  بنەڕەتدا  لە  ئەیبەڵم  بەهۆی  ڕەنگە  ئەویش  بە  انداوە،  ناتوانێت  شاعیر  کە  مەبەستەكەی وەبێت،  چوارین 

واتاوە  ڕووی  لە  كە  دەبێت،  تر  نیوەدێڕێكی  بە  پێویستی  بۆیە  هەیە،  مەبەستەكەیەوە  گەیاندنی  و  مانا  بە  پەیوەندی  بپێكێت، 

 :پەیوەندیدارە بە یەكێك لە دێرەكانی پێشووتر، وەك، دەڵێت

 

  وی شەوانو دهێندە یادم كر 

 ەونم فرمێسكم بووە بە ش

 نیازم وایە ئەمجارە

  لە گوڵە ئەستێرەی زیوین

 .(72: 2007ملوانكەی شیعرت بۆ بچنم.. )حەسەنی، 

 :هەندێكجاریش وایە تەنیا وشەیەك دەبێتە شوێنگرەوەی نیوەدێڕێك و دەبێتە هۆی درووستبوونی پێنجینەكە، وەك

 ..جێم مەهێڵە

  دیدەم با.. هەوری ئەشكی

 !تێ.. هەڵنەسلافاوی نوحێ

 گۆی زەوی نەكەمە دەریا و

 .(70:  2006، 2.. )باشبڵخی، ب. .. بستێوشكایی تیا نەبێ

ئەوەیە   تەنیا  نابێت،  جێبەجێ  بەسەریاندا  پێنجین  بنەماكانی  تەواوی  بەڵم  )پێنجین(دان،  لە شێوەی  ئەگەرچی  ئەمانە  گوترا،  وەك 

 نجینن.  ێپهەیە، كە لە فۆرمدا وەك 

 تاك دێر: /3 .1 .2

ش فۆرمێكی تری شیعرییە و بەشێوەیەكی نوێكراوە لە )مۆبایلە شیعر(دا بەرچاو دەكەوێت، چونكە ئەمە لە شیعری كۆندا لە میئە

دێری   ))تاك  لە فۆرمە هونەرییەكانی  -فۆرمی  یەكێك  )لە شیعری كلاسیكی كوردییدا،  واتایەكی دیكە:  بە  بەدیدەكرێت،  ((دا،   فەرد 

ە لە دێرە شیعرێك، كە لە نیوەی دێری یەكەم و دووەم پێكهاتووە، ی تاك ) فەرد ( ، ئەویش بریتییداڕشتنی شیعر، بریتییە لە فۆرم

ئەم بابەتە شیعرە بۆ قسەیەكی نەستەق، یا پەندێكی پێشینیان، یا بیرێكی فەلسەفی، یا وێنەیەكی جوان بۆ ژن و دڵداری یا وەسفی  

ە، هەرچەندە هەندێكجار پەیڕەوی كێش ر هەن و پەیوەندیدارن بەیەكەو (، واتە دوو نیوەدێ71:  2007،  دەسروشت دادەنرێ( )محەم

لەم  تایبەتی خۆی هەبێت، وەك  و سەروایەكی  كێش  نیوەدێرێك  دەکرێ هەر  بەڵكو  نییە،  مەرج  ئەمەش  بەڵم  دەكەن،  و سەروا 

 :نموونەدا بەرچاودەكەوێت

 

  دڵم بۆت كرد بە میمۆری

 .(48:  2008ت بلاوێنی. )جەزا، ناتا نامەك

 یان:              

  دڵم ناسكە، وەك ژێی كەمان

 .(19: 2007، 5، ئامان )باشبڵخی، ب. با بەدەستتەوە نەپچڕێ

 :یان             

  شەرابی مەرگت پێ نۆشیم بۆیە دڵم لێت تۆراوە

 .(92: 2007هەرچی زەنگت بۆ لێدەدەم، مۆبایلەكەت داخراوە.. )عەلی، 

   یان:

 ..ەیكە مۆبایلەكەت دادەخ

 .(11:  2007، 4جەستەم لە نێو تابووتی مەرگا ڕادەخەی. )باشبڵخی، ب. 

 یان:             

 شیعر با وەكو هەنگوین بێت شاعیر تێركات لە شیرینی

 .(29: 2007شانەو كوا هەنگوینی. )زەنگەنە،   كوانێ خۆشەویستی لەگەڵ نەبێ

  

شێوەی بە  بەكەكەواتە  لەم نموونانە  ئەوەی  گشتی  دەتو ی  دەبینرێت،  و  كوردیی  رچاودەكەوێت  )مۆبایلە شیعر(ی  بگوترێت،  انرێت 

فۆرمِێكی تەواو و سەربەخۆیی خۆی نییە، چونكە هەر نووسەرە و بە سەلیقە و ئەزموونی خۆی دەقەكانی چنییووە، بەڵم لەگەڵ 

بێ و  لەخۆوە  فۆرمەكان  چونكە  ئەوەشدا  نین،  بەدید  سەرچاوە  شیعرییە  فۆرمە  لەم  لە ئەوەی  شێوەیەكە  دەبینرێت؛  و    ەكرێت 

 لاساییكردنەوەی فۆرمەكانی پێش خۆی.

 زمان لە دەقى مۆبایلە شیعردا:   .2 .2

زمان كەرەسەی سەرەكی و پێكهێنەریی بنەڕەتی دەقی شیعرییە، چونكە تەواوی لایەنە هونەریی و بابەتییەكانی دەق خۆیان لە زمان  

شان؛ فڵچە و بۆیە بێت و هی هونەریی شانۆ؛ دەق و ؛ ئەگەر ئاڵڤی هونەریی وێنەكێی دەدۆزنەوە، بە واتایەكی دیكەەكو پێكهاتە

تەختی شانۆ و جووڵە و بینەربن، هی هونەری پەیكەرتاشی؛ چەكوش و سمبە و بەرد و... گیراوەكانی چیمەنتۆ و جۆرەكانی بن، ئەوە 

ری پێكەری لایەنە هونەریی و بابەتییەكانە، ر؛ زمــــــــانە، زمان بەشدائافرێنەر و بەرجەستەكار سەرەكی شیع  كەرەسەی بنەڕەتی و

 .بێ بوونی زمان، دەقی شیعریش نابێت

)حسەین،   زمانە(  )ئەدەب  دەگوترێت  دەكرێت،  ئەدەب  بۆ  كە  پێناسە،  ئاڵڤی    ٢٩:  ٢٠٠٨سادەترین  و  كەرستە  بەهۆی  ئەویش   ،)

دەب  ڕازاندنەوەی زماندا  لە  كە خۆی  ئەدەبی،  بە دەقی  ڕاستەوخۆی  پەیوەندی  ئەدەبی  تری  ژانرێكی  هەر  وەك  ینێتەوە، شیعریش 

نووسین هەیە، چونكە شاعیر هزر و بیر و هەست و نەستی دەخاتەناو چوارچێوەیەكی زمانی و ئەركی شیعرییەتی   -زمانی دەربڕین

هەبێت، وەك ئەوەی زمانێك تایبەت بە    ە نییە زمانێك تەنها تایبەت بە شیعرپێدەسپێرێت، مەبەست لە )زمانی شیعری(ش؛ بەو جۆر 

-مۆسیقا هەیە، بەڵكو مەبەست چۆنییەتی بەكارهێنانە لە زماندا، بۆیە هیچ شیعرێك بێ زمان بوونی نییە، ئەو زمانەش بەهۆی سیاق

ز  بەكارهێنانی  چۆنییەتی  بە  پەیوەندی  مەسەلەكە  واتە  دەدات،  واتا  وشەڕێڕەوەكەوە  شاعیر  چۆن  كە  لە-مانەكەیە،  واتایەكی   زمان 

 .ڕووت و سواو، دەگوازێتەوە بۆ واتایەكی ئیستاتیكی و زمانێكی هونەریی، كە سەرنجی وەرگر و خوێنەر ڕادەكێشێت

زمانەوانییەوە   قاڵبێكی  ڕێگەی  لە  ئەندێشەی  و  خەیاڵ  و  نەست  و  هەست  و  بیر  و  هزر  هەوڵدەدات  هەمیشە  شاعیر  كەواتە 

گەری لەسەر هۆش و هەڵچوونی خوێنەر بكات و بیخاتە )گریان و خەنین(، پەیوەستی  ێت، كە شێوازێكی باڵی هەبێت و كاریدەرببڕ

بكات بە كۆد و چەمكەكانی شیعرییەت، چونكە گەر خوێنەرێكی ئاسایی بێت؛ بێگومان كاردانەوەكان بەو شێوەیە دروست نابن، بۆیە  

لە فراوانی  پاشخانێكی  نەبێ  گەر خوێنەرەكە  ئەدەبی  بۆیە مەبەستمان ڕۆشنبیری هەمەلایەنە و  نابن،  بەو شێوەیە  كاردانەوەكان  ت، 

 :لەو خوێنەرە نموونەییەیە، كە بەشدارە لە پڕۆسەی تەواوكردنی دەقدا، بەم شێوەیە 

 ەر ـــــــیعر  «  وەرگر/ خوێنـــــــەر «  دەق/ شــــــــنێرەر/ نووس

 

ن و خستنەپاڵیەكیان و دوورخستنەوەیان لەواتای فەرهەنگی  وشە و چۆنیەتی ڕیزكردن و بەكارهێنا  واتە شاعیر لە ڕێگەی هەڵبژاردنی

و   ڕامان  تووشی  بەرانبەرییدا  لە  خوێنەر  كە  دەكێشێت،  زمانییە  وێنە  ئەو  لۆجیك،  و  ڕێزمان  و  زمان  سنوورەكانی  بەزاندنی  و 

 .بیركردنەوە و لێكدانەوە و شیكردنەوە و ڕاڤەی جۆراوجۆر دەكات

)مۆبایلە شیعر(ی كور  لە  بەهۆی چەند  زمانی شیعر  ئەمەش  پێوەدیارە،  داڕشتنێكی ساكاریی  بەكارهێنانێكی سادە و  زمانێكە  دییدا، 

ئەو   نییە  مەرجیش  دەكرێت،  خودێك/تاكێك  ئاراستەی  و  خودییە  شیعر  مۆبایلە  پەیامی  ئاراستەی  چونكە  لەوانە:  هۆكارێكەوەیە؛ 

بەڵكو بێت،  باڵ  خوێنەریی  خوێندە  كەسە  تەنیا  ڕەنگە  پیچەوانەوە،  لەو بە  یەكێك  چونكە  دی:  لایەكی  لە  بێت،  ئاسایی  وارێكی 

هۆكارانەی، كە )مۆبایل(ی بۆ هاتۆتە ئاراوە؛ ئاسانی و خێرایییە لە ڕاپەڕاندنی كارەكان و گەڕانەوەی وزە و كاتە، بەمەش پشت بە  

)ئاخاوت ڕاستەخۆیی  وەڵمی  و  ڕاستەوخۆیی  گفتوگۆی  لە  )نێرەجۆرێك  بۆیە  دەبەستێت،  )نامە(  یان  لە  ن(  نایەوێت  دەق(  ری 

چاوەڕوانی وەڵمی كەسی بەرانبەر )وەرگری دەق( بمێنێتەوە، بەڵكو دەیەوێت بەزوویی وەڵمی بدرێتەوە بەمەش نێرەرە و وەرگر بە  

دەبنە هۆی سادەیی   ئەمانەش  »»»ب(،  )ا  و  ««« ب(  )ا  بەم شێوەیە:  دەگۆڕنەوە؛  گۆڵی  خێرایی شوێنییان  و  گرێ  بێ  و  ڕەوانی  و 

بایلە شیعر، لەلایەكی دیكە: ڕەنگە خودی )نێرەر(یش ئەو پاشخانە ڕۆشنبیرییەی نەبێت، كە بتوانێت لێكدانەوە بۆ دەقێكی زمانیی مۆ

و   بگات  وەرگرەكە  بە  بەخێرایی  هزری  و  دەروون  و  دڵ  پەیامی  دەیەوێت  تەنیا  ئەو  بەڵكو  بینیرێت،  ئەوەی  چجای  بكات،  بەرز 

 .ێراییش وەڵم وەربگرێتەوەبەخ

ئامێرەكە  هەروەها   خودی  بە  تایبەتن  كە  دەگەڕێتەوە،  زاراوانە  ئەو  بۆ  شیعرییە  فۆرمە  ئەم  زمانیی  سادەیی  دیكەی  هۆكارێكی 

)مۆبایل(، چونكە وەك چۆن ئەم زاراوانە خۆیان خزاندۆتەوە ناو بوارەكانی ژیان، بەهەمان شێوەش توانیوویانە شوێنی خۆیان لەناو  

بكپ ئەم فۆرمە شیعرییە  زمانی  )نوكە، مەسیج،  ێكهاتەی  زاراوەكانی:  لە  بەشێك  بەم فۆرمە، وەك  ببەخشن  تایبەتمەندیی  و  ەنەوە 

زمانی  لە  وشانەش  و  زاراوە  ئەم  زۆربەی  سەیڤ.....(،  )جەرەس(،  زەنگ  میمۆری،  ڤایرۆس،  ژمارە،  هاند،  كارت،  سیم  باڵنس، 

ئە كوردی  ئەدەبی  هاتوونەناو  ئامێرەوەیە، چو بێگانەوە  ئەم  بەهۆی  دیسان  بیانییە، هەربۆیە ویش  و  بێگانە  بەرهەمێكی  نكە خۆی 

نووسەر سوود لەم زاراوانە وەردەگرێت و دەیكات بە كەرەسەی نووسینی شیعرەكەیی و دەربڕینە لە لایەنە هەستی و نەستییەكانی، 

ڕۆژانە زمانی  لە  و  ساكارە  و  سادە  واتاكانییان  ئەوەی  بەهۆی  بە  ئەمانەش  بۆیە  سواون،  و  بەكاردێن  زۆر  نەبێت  شدا  دەگمەن 

بنێن، وەك لەم نموونە شیعرییانەدا  2007)لێهاتووی شاعیر نەبێت لە چنینی دەقدا( )محەمەد،   بنیات  ناتوانرێت دەقێكی بەرز   ،)

 :بەرچاو دەكەوێت

 دڵم بۆت كرد بە میمۆری

 تا نامەكانت بلاوێنی

 ڤایرۆس لە هاندەكەشم بدا

 .(48: 2008. )جەزا، تۆ هەردەمێنێنامەكانی  

لێرەدا وشەكانی )میمۆری، ڤایرۆس، هاند( لەم شیعرەدا بەرچاودەكەون، شاعیر بەم وشانە توانیوویەتی مەبەستی خۆی بە ڕوونی  

وەرگر( بە سوودوەرگرتن لەو زاراوانەی، كە نزیكن لە خودی ئامێرەكەوە بگەیەنێت، بەكارهێنانی ئەم وشەو زاراوانەش بۆ ئەوەن ) 

 .ە بگات و لە مانا و دەلالەتەكانی تێبگات و پێویستی بە لێكدانەوە و ڕامان نەبێتئاسانتر و خێراتر لە پەیامەك

 یان: 

 نایەت سیمی دڵم بە كەڵكی هیچ هاندێ

 بۆ هاندی دڵی تۆ باشە، 

 .(42: ل 2007چونكە شەبەكەی عەشقی تیایە.. )عەلی، 

جۆرە   لەم  تری  و چەندانی  دەقە  بەچاودئەم  كوردییدا  )مۆبایلە شیعر(ی  تەواوی  لە  دەبینیین  وردبینەوە  لێیان  گەر  بۆیە  ەكەون، 

پێكهاتەكەشی   تەنانەت  دەچێت،  زمان  ئاسایی  بەكاربەرانی  قسەی  لە  ڕۆژانە  ئاخاوتنی  لە  هەر  وشەكان(  )هەڵبژاردنی  وشەكان 

ڕیزكراو  ڕۆژانە  نەفەسی  بەهەمان  هەر  و  لاوازە  زۆر  وشەكان(ی  ئە)ڕیزكردنی  بۆیە  تێدانییە،  لادانێكی  هیچ  و  دەقانە؛  ن  جۆرە  م 

 .بەدەر لە پەیامەكەی هیچ ئیستاتیكایەكی هونەرییان تێدانییە

 :هەروەها لە دەقێكی تردا، نووسراوە

  لە ناو كچانی هاوڕێتا

  ئەڵێی كچە شازادەی تۆ

  دڵ و چاو و ڕۆح و گیانم

 ( 28: 2007بە ساقەی ساتێكی تۆ... )حەسەنی،  بێ

  تنە لە چەند وشە و زاراوەیەكی سادە و ساكار، بۆیە پارچە شیعرێكی سادەو ساكار و بێ چنینی ئەم دەقەش هەر بە سوود وەرگر 

و   یارەكەی دەكات، دواتر هەستی خۆی بۆ دەردەبڕێت  لە جوانی و شەنگی  بابەتی )خۆشەویستی( لێ چێكراوە، كە باس  بۆ  گرێی 

گەرچ ئەمەش  دەكات،  )قوربان(  بە  بخۆی  تێدایە،  ڕیتمی  بنیاتی  جوانییەكی  ئەمەشدا ی  لەگەڵ  ساكارە،  یەكجار  زمانەكەی  ەڵم 

هەندێك دەقی دیكە هەن، كە لەناو ئەم )مۆبایلە شیعر(انەدا هەن، شاعیر/دەقنووس ئەگەرچی زمانێكی سادە و ڕۆژانە لە چنینی  

ت ڕەوانبێژی(ی  و  شێواز  )هونەرەكانی  بەهۆی  بەڵم  بەكاردێنێت،  زاڵبندەقەكەدا  سادەییە  ئەم  بەسەر  دەقێكی  وانیوویانە   ،

چێژبەخش و ستاتیكی پێشكەش بە وەرگر و خوێنەری دەق بكەن، كە ئەمەش دواجار پەیوەستە بە توانای زەینی و خەیاڵی شاعیر، 

 :وەك لەم دەقەدا 

 من لە كەلێنی نێوان گریان و پێكەنیندا

 .(82:  2005تەنیا تۆم لێدیارە..)خەلیل، 

وات  گەرچی ئەم ئاوازی دەرەوە،  لە  بەدەرە  ئەم دەقە  بیركرنەوەدا،  لە  لە چنیین و قووڵی  نییە، بەڵم جوانی  )كێش و سەروا(ی  ە 

و  دەربڕین  لە  كورتبڕیی  و  بیر  لە  قووڵی  و  ئاوەز  زاڵبوونی  و  دەرەوە  ئاوازی  تێكشاندنی  بێژیین:  باشتر  یان  شاردۆتەوە،  لایەنەی 

داهێن ئەندێشەی  و  هەست  بە  ئیستابایەخدان  و  بەهێز  سیمای  بوونەتە  بە ەرانە،  شاعیر  دی؛  واتایەكی  بە  دەقە،  ئەم  تیكیی 

)گریان،   لە وشەكانی  بە ڕوونی  ئەمەش  پێكەشكردووە،  لە چەند وشەیەكی ڕۆژانە، وێنەیەكی هونەریی چێژبەخشی  سوودوەرگرتن 

وە گرێدراون، اڵییەوە ئەم وشە و دەستەواژانە پێكەپێكەنین، كەلێن،...( دیاردەكەوێت، چونكە كاتێك بەهۆی توانایەكی زەینی و خەی

لە  كە  ئەو مەودایەش،  بە دۆزینەوەی  ئەرێنی،  بیركردنەوەی  و  بیخاتە خەیاڵ  كە  بۆ خوێنەر/ وەرگر جێهشتووە،  زەینی  بۆشاییەكی 

 .نێوان ئەو دوو دیاردە دەروونییە دژبەیەكەدا هەن، دەگاتە حاڵەتی چێژوەرگرتن

قسەی ڕۆژانە نووسراون، هەندێكجار لە فۆرم و هەندێكجاریش لە دانی دیكە هەن، كە بە زمانێكی سادەی  ئەمانە و چەندین و چەن

لە شیعر، چونكە بوونی شیعر تەنها بە كێش و فۆرمەوە پەیوەست    كێش و سەروادا دەبنە شیعر، بەڵم ڕەنگە لە دەربڕیندا دوور بێ

ڵە لەگەڵ دانەكانی زمان و هەڵبژاردنی وشە ە دەتوانرێت شاعیر هەستیارانەتر مامەنییە، بە تایبەتی لە كورتی چڕی )مۆبایلە شیعر(، ك

 .و دەستەواژەكاندا بكات، ئەمیش بۆ خزمەتی چێژ و ئیستاتیكای دەقە شیعرەكەی

 :وێنەی هونەریی لە )مۆبایلە شیعر(یی كوردیدا .3 .2

بنەڕەتی یەكێك لە ڕەگەزە پێكهێنەرەكانی شیعر، وێنەی هونەریی )وێنەی شیعر شیعرە و بەهۆی    یی(ە، وێنەی شیعریی ڕەگەزێكی 

و   دیار  ڕۆڵێكی  )وێنەی شیعریی(ی  واتایەكی دی  بە  دەكات،  دەقی شیعریی  كارای چنینی  بەشدارییەكی  و  دەبێت  لەدایك  زمانەوە 

وی تەكنیكییەوە باس  كاریگەری هەیە و ئەو ڕەگەزە هونەرییەیە بە بنەڕەتی هەر شیعرێك دادەنرێت، بۆیە )تۆدۆرۆڤ( كاتێك لەڕو 

ەكات، دەڵێت: )وێنە لە تەولیفی سەرلەنوێی وشەكان پێكدێت، نەك تەنها لە هەڵبژاردنی مەبەستدارییان( )بەكر، لە وێنەی شیعری د

وێنەی 135:  2022ئبراهیم،   بەمەش  پێکدێت،  وشەكاندا  نێوان  كۆكردنەوەی  و  هەماهەنگی  و  ڕێكەوتن  و  گونجان  لە  وێنە  (،واتە 

زیند ئامراز شیعری  و  كەرەستە  دیكە  ووترین و چالاكترین  ڕەگەزەكانی  دەقێكی شیعرییدا هاوبەشی  ئەفراندنی هەر  لە  و  ی شیعرە 

شاعیرێكدا   هەر  دەروونی  لە  پەنگخواردوەیە  كەفوكوڵە  ئەو  شیعر  چونكە  هەیە،  ئامادەیی  شیعرێكدا  هەموو  هەناوی  لە  دەكات، 

ردەكانی ژیان و كەون و مرۆڤایەتیی هەیەتی،  نبینیی و تێڕوانیینەیە، شاعیر بۆ دیاهەیە و بە هیچ شتێك بەریناگیرێت، یان ئەو جیها

ئەوە ڕاستەوخۆ لە دووتوێی ئەو وێنە جۆراوجۆرانەدا بەرجەستەدەبێت و پیشاندەدرێت، بۆیە هەر شیعرێك شلۆڤە بكەین، دەبینین 

ڕەنگدا )وێنە  كەواتە  بنیاتنراوە،  ئاوێتە  و  كۆ  و  تاك  وێنەی  كۆمەلێك  شالە  دیاریكراوە،  دەروونی  بارێكی  دەورووژێنـێت  نەوەی  عیر 

ژیان()عیسا،   لە  دیاریكراو  هەڵوێستێكی  ئەو  21:  2009بەرانبەر  چونكە  نییە،  ئاسایی  كەسێكی  وەك  شاعیریش  دەروونی  باری   )

اتر هەست و سۆزی بەرانبەر  بارودۆخە دەروونییەی شاعیر لەژیانییدا پێیدا تێپەڕدەبێت لە كەسانی ئاسایی جیاوازە، چونكە شاعیر زی

دیاردە بارودۆخانە    ئەو  ئەم  دواجار  ڕوودەدەن،  و  هەن  كۆمەڵگەدا  واقعی  لەناو  كە  دەوروژێت،  شتانە  و  ڕووداو  و  دیمەن  و 

 .وایلێدەكەن وێنەیەكی جوان بەرهەمبهێنێت

گشتیی و  تاك  ئەزموونی  گواستنەوەی  ئامرازی  و  شیعرە  گەوهەری  شیعریی؛  وێنەی  دیدگەیەوە  شاعیر  لەم  لەبەرئەوەی  ە، 

ش خۆی و ژیانی خۆی و بە شیعر دەردەبڕێت و بەمەش وێنەی هونەری دەنەخشێنێت، هەر لە رێگەی وێنەشەوە  ئەزموونەكانی پێ

و   كەمی  و  زۆری  شیعریی،  وێنەیی  بوونی  بێ  نییە  شیعریی  دەقێكی  هیچ  كەواتە  شاعیر،  ئەزموونی  و  جیهانبینی  بگەینە  دەكرێت 

زیادەڕۆیی زمانیی دەقە شیعرییەكە، بۆیە ئەگەر سەیری فۆرمی )مۆبایلە پەیوەستن بە چڕی و كورتی و درێژیی و  بنەڕەتی وێنەكانیش  

و   وێنە  بەرجەستەكردنی  لە  نییە  بەدوور  و  نییە  خاڵی  شیعریی  وێنەی  لە  شیعریی،  دیكەی  فۆرمیكی  هەر  وەك  بكەین،  شیعر( 

م فۆرمە كورتی و چڕییە و مەودای م بەهۆی ئەوەی كە ئەدگاری سەرەكی ئەدیمەنەكانی دەرەوە )ژیان/واقع( ناوەوە)دەروون(، بەڵ 

دی،   لەلایەكی  دەچن،  چركەیی  چەند  دیمەنێكی  وێنەی  لە  یان  دەچن،  تاك  تاك،  وێنەی  لە  زیاتر  وێنەكان  بۆیە  كەمە،  نووسینی 

عەقڵیەك و  ویژدانیی  بارە  ڕەنگدانەوەی  كە  تاكێك،  بارودۆخی  بە  پەیوەستن  زیاتر  وەرگرە  وێنەكان  پیشانی  دەیەوێت  بۆیە  ەیەتی، 

 :اكەكەی بدات، بابەتی وێنەكانیش زیاتر ئەڤینیین، وەك لەم دەقانەدا دەبینرێتت

  كە نامەكانت دەگەن پێم

  لە بەهارێكی.. تەڕ دەچن

 لە تاڵی تیشكی هەتاوی

 .(37:  2006، 1ئێوارەی زەردەپەڕ دەچن. )باشبڵخی، ب. 

زا  و  وشە  بە  شاعیر  تیشكلێرەدا  تەڕ،  )بەهاری  دەربڕاوەكانی  نامەناردن راوە  ساتی  و  كات  وێنەی  زەردەپەڕ..(،  ئێوارەی  هەتاو،  ی 

دەكێشێت، كە كاتێك نامەكە )پەیامەكە( دەگاتە كەسی بەرانبەر دەگەشێتەوە و ناخی جۆش و خرۆش دەگرێت، چەشنی ئەو دیمەنەی  

ند وێنەیەكی تاكی جوڵوە پێكدێن و ڕەنگی گوڵن، وێنە گشتییەكەش لە چەكە بەهار هەیەتی لە سەوز و جوانیی و تێكەڵویی لە بۆن  

 .و بەر هەستی بینیین دەكەون

 :یان لە دەقێكی تردا هاتووە

 لەگەڵ هەموو شەوباشێكا 

 كۆرپەی حەزم.. ڕادەژێنیت 

 دار مازووی گەندەڵی خەمم 

 .(29:  2006، 2لە ڕەگەوە هەڵدەكەنیت. )باشبڵخی، ب. 

دە ئەم  وێنەجوانی  پیشاندانی  و  هەبوون  لە  شیعرە  چونكە  قە  دەكەوێت،  بینیین  هەستی  بەر  و  جوڵوە  كەوێنەیەكی  كەیدایە، 

لە   )نێرەر(  كە  كاتێك  پیشاندەدات،  ئەو ساتە  دیمەنەكانی  و  كامێران  زوومی  بەكاربراوەكانی شاعیر چەشنی  و وشە  زمانی  پێكهاتەی 

ەو گومان و دوو دڵییەی، كە لای شاعیر  ڵ بیستنی دەنگی ڕادەچڵەكێت و هەموو ئچاوەڕوانی گفتۆگۆی دولبەرەكەیدایە، دواتر لەگە

ئەو   كێشانی  بەهۆی  شیعرییەش  وێنە  ئەم  بەرجەستەبوونی  لەبیردەچێتەوە،  و  دەڕەوێتە  و  نامێنێت  هەیە،  چاوەڕوان(  )كەسی 

داری خەم و دووری و غوربەت( كێشراوە دیمەنەیە، كە بەهۆی ئەم دەستەواژانە: )ڕاژاندنی كۆرپەی حەز، تەكاندن و هەڵكەندنی  

 .و شیعرییەتی بە دەقەكەداوە

 :یان لە دەقی

 ..كە مۆبایلەكەت دادەخەی

 .(11:  2007، 4جەستەم لە نێو تابووتی مەرگا ڕادەخەی. )باشبڵخی، ب. 

تابوو  )گیان(،  )داخستنی مۆبایل، جەستە  زاراوە  سادە و ساكارەكانی:  ئاخاوتنی دەبینیین شاعیر بەهۆی وشە و  لە  ت، مەرگ(، كە 

ۆر بەكاردێن، توانیویەتی دیمەنێكی هەست بزوێن و كاریگەر بئەفرێنێت، ئەویش بەهۆی داخستنی پەیوەندیی تەلەفۆنی  ڕۆژانەدا ز 

یار و گفتۆگۆ شیرینەكەیەتی(، بەمەش دوو چاری بێ  لە  هیوایی و   یارەكەی و پیشاندانی دیمەنی دوای داخستنەكەیە، كە )دووری 

خەمباریگرف و  دڵتەنگی  و  نائومێدیی  ئەمەش    تاریی  دەبێتەوە،  نزیك  تابووت  چوونەناو  و  مەرگ  لە  شاعیر  بەجۆرێك  دەبێت، 

 .وێنەیەکە لە دوو وێنەی تاكی وەستاو پێكهاتووە، وێنەكەش بەر هەستی بینیین دەكەوێت

 :ەنجــــام. ئ3

 :لەكۆتایی ئەم توێژینەوە گەیشتینە ئەم ئەنجامانەی خوارەوە

كا1. هەموو  سەر  كردۆتە  كاری  ئەم تەكنەلۆژیا  پڕوشكی  ژیان،  كارای  لایەنێكی  وەكو  شیعریش  ئەدەبیی/  نووسینی  ژیان،  یەكانی 

بگەیەنێتە   شیعر(دا  )مۆبایلە  فۆرمی  لە  پەیامەكەی  ماندوبوون  كەمترین  و  كات  زووترین  بە  هەوڵیداوە  بەركەوتووە،  كاریگەرییەی 

لە بۆیە  بەرانبەر،  كەسی  باشووریی  وەرگرەكە/  لە  )مۆبایل(  دەركەوتنی  دەركەوتووە، گەڵ  شیعر(یش  )مۆبایلە  فۆرمی  كوردستان، 

وەكو:   بەتایبەتی،  شیعر(  )مۆبایلە  و  بەگشتی  كوردیی  شیعری  فەرهەنگی  ناو  بێتە  بێگانە  زراوەی  و  وشە  زۆر  وایكردوە  ئەمەش 

 ێس...(. )سەیڤ، هاند، مەسیج، شەحن، سەنت، وەحدە، نووكە، تێل، سیم، ئێس ئێم ئ

ز 2. شیعردا،  مۆبایلە  لە  كە زمان  ئەركەی،  ئەو  خودیی  بە  پەیوەستە  ئەمەش  ڕۆژانە،  زمانی  لە  نزیكە  زۆرجاریش  سادەیە؛  مانێكی 

 .ئامێری )مۆبایل( لە گەیاندنی خێرایی لە پەیام و مەبەست دەیبینێت 

 .ەستی بینیین( دەكەونوێنە شیعرییەكان لەم فۆرمەدا، زیاتر چەند )وێنەی تاك(ن و زۆرترینیشیان بەر )ه3.

ئیستاتیكا  بەگشتی ش4. ناوەرۆك و مەبەست گرنگن، چێژ و  لێرەدا ئەوەندەی  )مۆبایلە شیعر(دا لاوازە، چونكە  لە فۆرمی  یعرییەت 

 جێگای بایەخ نیین.

 كان:رچاوهلیستی سه4.

 :كتێب1.4.

 :كتێب بە زمانی كوردی 1.1.4.

 .خانەی بینایی، سلێمانی، چاپ1اراوەی ئەدەبی و ڕەخنەیی، چ. (، فەرهەنگی ز 2011ئەسوەد، نەوزاد ئەحمەد ) -

 .، چاپخانەی ئاراس، هەولێر1(، شێوە و ناوەرۆك، چ.2007ئاشنا، ئومێد ) -

 ، چاپ و پەخشی سەردەم، سلێمانی ١(.، ڕەخنەی بونیاتگەری )تێۆرو بۆ پڕاكتیكردن(، چ.  2008ەلی تاهیر )عحسەین،  -

 .، چاپخانەی ئاراس، هەولێر2سەدەی چواردەم(، چ.  ، )لە سەرتاوە تا 1ەدەبی كوردی، ب. (، مێژووی ئ2010خەزنەدار، مارف ) -

 ، دەزگای چاپ و پەخشی سەردەم، سلێمانی. 1(، بنیادی هونەری چیرۆكی كوردی لە سەرەتا تا كۆتایی جەنگی دووەمی جیهانی، چ.  2001سابیر، پەرێز )  -

 . ە ، هەولێر، چاپخانەی منار  1فارسی( ، چ.   -ردی( ، فەرهەنگی كاوە )كو 2007شوانی، كاوە ئەنوەر ) -

 .، چاپخانەی ڕۆشنبیری، هەولێر1(، بنیاتی هونەری لە شیعری ئەحمەد موختار بەگی جافدا، چ. 2011شێخ بزێنی، سەعد فاروق یوسف ) -

 .، چاپخانەی سەردەم، سلێمانی1(، كێشەی فۆرم و ناوەرۆك، چ.  2021عومەر، وەلید )  -

 .، دەزگا و چاپی پەخشی سەردەم، سلێمانی1یعری شێركۆ بێكەسدا، چ.(، بنیاتی وێنەی هونەری لە ش2009ە )عیسا، هاوژین سلێو  -

 ، چاپخانەی دەزگاری ئاراس، هەولێر.١(، سەروا، چ. 1999)  گەردی، عەزیز  -

 ، چاپخانەی ماردین، هەولێر. 1(، تیۆری ئەدەبی، و. سەردار ئەحمەد گەردی، چ. 2010الماضی، شكری عزیز ) -

 ، چاپخانە و بڵوكراوەی ئاوێر، هەولێر.1یۆری ئەدەبی، چ. (، ت2020مەلازادە، ڕێبوار محەمەد ) -

 .، چاپخانەی ئاراس، هەولێر1(، دەقی ئەدەبی )ئەدگار، چێژ، بەها(، چ. 2007محەمەد، فواد ڕەشید ) -

 .(، فەرهەنگی مهاباد، چ. ژ، چاپخانەی كوردستان، هەولێر1962موكریانی، گیوی ) -

 .، چاپخانەی ڕاز، سلێمانی1ینی دەق، چ.  (، دەنگی بلور2005ووبی، عبدولخالق )یەعق -

  : دیوانەكان              

 .، چاپخانەی ئەرابخا، كەركوك1، چ. 1(، مۆبایلە شیعر، ب. 2006باشبڵخی، خالید ) -

 .، چاپخانەی چوارچرا، سلێمانی 2، چ. 2(، مۆبایلە شیعر، ب. 2006باشبڵخی، خالید ) -

 .، چاپخانەی چوارچرا، سلێمانی 1، چ. 4. (، مۆبایلە شیعر، ب2007خی، خالید )باشبڵ  -

 .، چاپخانەی چوارچرا، سلێمانی 1، چ. 5(، مۆبایلە شیعر، ب. 2007باشبڵخی، خالید ) -

 .، چاپخانەی چوارچرا، سلێمانی1، چ. 3،  2، 1(، دڵی تۆ لە گوڵ ناسكترە، ب:  2008جەزا، وەرزێر ) -

 .چوارچرا، سلێمانی، چاپخانەی 2(، شنەی دڵ، چ. 2007ە )حەسەنی، ڕێبوار قەر  -

 .، چاپخانەی گەنج ، سلێمانی1(، دوو سەدو سی و شەش )ئێس ئێم ئێس(ی شیعری، چ. 2005خەلیل، زانا ) -

 .، چاپخانەی هێمن، سلێمانی6(، چەپكە گوڵ، چ. 2007زەنگەنە، شەهاب )  -

 .نەی هێمن، سلێمانی، چاپخا1، چ.  1(، زەنگی دڵ، ب.  2007عەلی، شەهریار )  -

 .، چاپخانەی سایە، سلێمانی2(، هەناسەكانی عەشق، چ. 2009مەهدی، هێشوو ) -

 :كتێب بە زمانی عەرەبی  2.1.4.

- ( عبداللە  المعاصر"، ط.    (، 1988ابراهیم،  الرواية  البناء في  و  السرد  لنظم  دراسة  العراق:  الحرب في  لرواية  الثقاف 1البناءالفني  الشوون  دار  العامة، ،  ة 

 .بغداد

 ، دار الشوون الثقافة العامة، بغداد. 1یویة والتفكیك، ت: خالد حامد، ط .(، البن2002رافیندران، س. ) -

 .، دار الشوون الثقافة العامة، بغداد1(، نظریة البنائیة في النقد الادبي، ط. 1978فضل، صلاح ) -

 نامەی ماستەر و تێزەكان: 2.4.

) خ - عەبدوڵلا  پەروین  )2022در،  كوردیی  هاوچەرخی  شیعری  دەقی  فۆرمەكانی  پەروەردەی  2000  -1978(،  كۆلێژی  دكتۆرا،  تێزی  كوردستان،  باشووری   )

 .بنەڕەتی، زانكۆی سەڵحەددین، هەولێر

انستە مرۆڤایەتییەكان،  فاكەڵتی ز   -ە كۆمەڵە چیرۆكی "هەڵۆ"ی "ڕەووف بێگەرد"دا، نامەی ماستەر، سكوڵی زمانل(، بنیاتی هونەری  2015عەلی، سروە تاهير )  -

 . سلێمانی  -زانكۆی سلێمانی

(، نامەی ماستەر، كۆلێژی پەروەردە، زانكۆی سەڵحەددین،  2010  -1973(، فۆرمەكانی دەقی شیعری هاوچەرخی كوردیی ) 2022مەحموود، محەمەد قادر ). -

 .هەولێر

-  

 :توێژینەوەی ئەكادیمیی لە گۆڤارەكانی زانكۆ3.4

ح - هیمداد  ئبراهیم؛  ) بەكر،  عەبدولكەریم  محەمەد  واتای  2022وسێن،  بنیاتی  لە  (،  )گەشت  شیعری  ڕوونبێژیدا  هونەرەكانی  نێوان  لە  شیعری  وێنەی 

 .4، ژمارە: 26ی سەڵحەددین، بەرگی:  هەورامان(ی گۆران بە نموونە، گۆڤاری زانكۆ بۆ زانستەمرۆڤایەتییەكان، زانكۆ 

- https://doi.org/10.21271/zjhs.26.4.9 
)حەم - حوسێن  هیمداد  ئیبراهیم،  محەمەد  بەكر؛  بۆ  2021ە،  زانكۆ  گۆڤاری  قەرەداغی(دا،  )دلاوەر  دەقەكانی  لە  شیعریی  تۆپۆگرافیای   ،)

 .6، ژمارە:  25زانستەمرۆڤایەتییەكان، زانكۆی سەڵحەددین، بەرگی: 

- https://doi.org/10.21271/zjhs.25.6.12 
- ( ڕەشید  سەلیم  ئەسعەد،  پشتیوان  ساڵح؛  زانستەمرۆڤایەتییەكان2023كەریم،  بۆ  زانكۆ  گۆڤاری  هەڵمەتدا،  لەتیف  شیعری  دەقی  لە  شاعیر  چەمكی   ،)-  

 .2، ژمارە:  27زانكۆی سەڵحەددین، بەرگی: 

- https://doi.org/10.21271/zjhs.27.2.15 
 ( زانكۆی كۆیە.10(، میتۆدی بونیادگەریی و تێڕوانینێكی پڕاگماتیكی )مۆبایلە شیعر( بەنموونە، گۆڤاری زانكۆی كۆیە/ مانگی 2015عومەر، نەوزاد ئەنوەر ) -

https://www.researchgate.net/publication/282734476_mytwdy_bwnyad_ttryy_w_tyarwanynyaky_thriatmatyky_mwbaylt_shyr_btnmw

wnt?enrichId=rgreq97855f2f56490e13244f019966aa292eXXX&enrichSource=Y292ZXJQYWdlOzI4MjczNDQ3NjtBUzoyODM0NDk5OTU4N

zQzMDRAMTQ0NDU5MTE1Mzc4NQ3%D3%D&el=1_x_2&_esc=publicationCoverPdf 

Abstract 

Every literary text in general and poetry in particular have two main aspects involved in its structure: the artistic 

structure and the subject structure, which become the main foundation of the text structure It is a poetic text that 

is capable of containing all other principles  .  From this perspective, the artistic structure exists in every poetic 

text and finds itself in the aspects of (form, language, artistic image and rhythm). His interpretation and exposure 

of the artistic structure of the Kurdish poetic mobile and the advantages of this poetic form, which appeared in 

Kurdish poetry after the Iraqi liberation process, caused the poetic form and poetic language to manifest 

themselves in a different way, including the language and images in this form were simple and often close to 

everyday language, which made poetry in the form of (mobile poetry) appear somewhat weak In form, pleasure 

and aesthetics are not as important as content and purpose. 

 

 Keyword: Structure, Mobile Poetry, Language Mobile Poetry, Form, Artistic Image . 

 

 

 الكردية الجوال الشعرية في الفنية البنية

 ملخص: 

بحان الأساس الرئيسي لبنية  كل نص أدبي بشكل عام والشعر بشكل خاص له جانبان رئيسيان يدخلان في بنيته: البنية الفنية والبنية الموضوعية، اللتان تص

الفنية البنية  موجودة في كل نص شعري وتجد نفسها في جوانب    النص، فهو نص شعري قادر على احتواء كافة المبادئ الأخرى. ومن هذا المنطلق فإن 

الشكل الشعري الذي ظهر في الشعر الكردي بعد  )الشكل واللغة والصورة الفنية والإيقاع(. تفسيره وتعرضه للبنية الفنية للجوال الشعري الكردي ومزايا هذا  

لفة، بما في ذلك اللغة والصور في هذا الشكل كانت بسيطة وقريبة في تسببت في ظهور الشكل الشعري واللغة الشعرية بطريقة مخت  عملية تحرير العراق، 

إلى حد ما في الشكل، والمتعة والجماليات ليست بنفس أهمية كثير من الأحيان من اللغة اليومية، مما جعل الشعر على شكل )شعر متنقل( يبدو ضعيفا  

 المحتوى والغرض. 

